
- - ODLUKA O IZBORU NAJPOVOLJNIJEG PONUĐAČA –
OTVORENI POSTUPAK
Broj: 05-04-216-19/25
Datum: 02.10.2025. godine

Na osnovu člana 64. stav 1. tačka b) i člana 70. stava 1., 3. i 6. Zakona o javnim nabavkama Bosne i Hercegovine („Sl. glasnik BiH“, broj 39/14,59/22,50/24), Pravilnika o javnim nabavkama roba, usluga i radova JU Direkcija regionalnih cesta TK, na Preporuku Komisije, broj: 05-04-69-16/25 koja je ponovno zasijedala 01.10.2025. godine, u postupku javne nabavke radova na izgradnji mostova na lokalnoj cesti u opštini Kladanj- LOT 2 – Izgradnja mosta u Stuparima preko rijeke Suha na putu prema Dubravi (treći most), direktor JU Direkcija regionalnih cesta TK je donio 

ODLUKU
 o izboru najpovoljnijeg ponuđača


Član 1.
Prihvata se Preporuka Komisije za javne nabavke, broj: 05-04-216-18/25 od 01.10.2025. godine i ugovor za javnu nabavku radova na izgradnji mostova na lokalnoj cesti u opštini Kladanj- LOT 2 – Izgradnja mosta u Stuparima preko rijeke Suha na putu prema Dubravi (treći most), dodjeljuje se drugorangiranom ponuđaču d.o.o. Holex Živinice za najnižu ponuđenu cijenu od 323.229,11 KM bez PDV-a, kao najbolje ocijenjenom ponuđaču. 
Sa izabranim ponuđačem će se sklopiti ugovor.
Član 2.
Prijedlog ugovora dostavit će se na potpis izabranom ponuđaču d.o.o. Holex Živinice, po proteku roka od 15 dana, računajući od dana od kada su svi ponuđači obaviješteni o izboru najpovoljnije ponude.
Član 3.
Ova odluka objavit će se na web-stranici www.judctk.ba,  istovremeno s upućivanjem ponuđačima koji su sudjelovali u postupku javne nabavke, u skladu sa članom 70. stav (6) Zakona o javnim nabavkama Bosne i Hercegovine.
Član 4.
Ova odluka stupa na snagu danom donošenja i dostavlja se svim ponuđačima koji su sudjelovali u postupku javne nabavke, u skladu sa članom 71. stav (2) Zakona o javnim nabavkama Bosne i Hercegovine.
                                                                     Član 5.
Odluka o izboru najpovoljnijeg ponuđača broj 05-04-216-15/25  od 15.09.2025. za javnu nabavku radova na izgradnji mostova na lokalnoj cesti u opštini Kladanj- LOT 2 – Izgradnja mosta u Stuparima preko rijeke Suha na putu prema Dubravi (treći most), stavlja se van snage.
Obrazloženje
Postupak javne nabavke pokrenut je Odlukom o pokretanju postupka javne nabavke broj: 05-04-216/25 od 18.08.2025. Javna nabavka je provedena putem otvorenog postupka. Procijenjena vrijednost cjelokupne javne nabavke bez PDV-a iznosila je 680.221,50 KM. 
LOT 2 – Izgradnja mosta u Stuparima preko rijeke Suha na putu prema Dubravi (treći most) u procijenjenoj vrijednosti 324.363,00 KM bez PDV-a.

Obavještenja o nabavci broj 997-1-3-51-3-73/25 objavljeno 19.08.2025. godine, Službeni glasnik BiH broj: 50/25.
Komisija za javnu nabavku imenovana je Rješenjem broj: 05-04-216-5/25 od 04.09.2025 godine. Komisija za javnu nabavku dostavila je dana 09.09.2025. godine Zapisnik o radu Komisije 05-04-216-10/25 sa rezultatima kvalifikacije i preporukom za održavanje e-aukcije.

U postupku po Zapisniku o radu utvrđeno je da je Komisija za javnu nabavku blagovremeno i pravilno izvršila otvaranje ponuda i ocjenu prispjelih ponuda, o čemu je sačinila odgovarajuće zapisnike, u kojima je utvrđeno sljedeće: 
·  da je ukupan broj pristiglih ponuda 2 
·  da su blagovremeno zaprimljene 2 ponude;
·  da nije bilo neblagovremeno zaprimljenih ponuda.
Nakon izvršenog otvaranja ponuda komisija je pristupila analizi dokumentacije priložene uz ponude u smislu provjere njihove validnosti obzirom na iskazane zahtjeve ugovornog organa u tenderskoj dokumentaciji, odnosno vrednovanju ponuda, a u skladu sa procedurama i pravilima utvrđenim tenderskom dokumentacijom i Zakonom o javnim nabavkama BiH, odnosno pripadajućim podzakonskim aktima. 

Komisija za provođenje postupka javne nabavke radova na izgradnji mostova na lokalnoj cesti u opštini Kladanj, je prilikom pregleda i ocjene kvalifikovanosti ponuđača konstatovala da ponude oba prijavljena ponuđača ispunjavaju kvalifikacione uslove propisane tenderskom dokumentacijom.

E-aukcija je, na prijedlog Komisije zakazana i održana 15.09.2025. godine. Nakon završene e-aukcije, Ugovorni organ je dobio „Izvještaj o toku i završetku e-aukcije“ od Agencije za javne nabavke. Agencija za javne nabavke formirala je i u „Izvještaju o toku i završetku e-aukcije“ dostavila konačnu rang listu ponuđača koji su učestvovali na e-aukciji. Na osnovu tog Izvještaja Komisija je dala Preporuku Ugovornom organu o izboru najpovoljnijeg ponuđača broj: 05-04-216-14/25 od 15.09.2025. godine. 
Ugovorni organ je u predmetnom postupku donio Odluku o izboru najpovoljnijeg ponuđača broj 05-04-216-15/25  od 15.09.2025.g i ugovor dodijelio prvorangiranom ponuđaču Konzorcij: Promet Tabić doo Kladanj i Texo Molior doo Cavtat za najnižu ponuđenu cijenu od 323.220,00 KM bez PDV-a.

Dana 01.10.2025.godine, stekli su se uslovi za potpis ugovora i izabrani ponuđač je pismeno pozvan na potpis ugovora. U obavještenju o terminu potpisa ugovora stajala je napomena da je ponuđač u skladu sa tenderskom dokumentacijom dužan prilikom sklapanja ugovora dostaviti kopiju Dozvole/Rješenja/Ovlaštenja  izdata od strane  nadležne institucije u Federaciji BiH, RS-oj, Bosni i Hercegovini ili bilo kojoj drugoj zemlji iz koje dobavljač dolazi da dobavljač posjeduje ovlaštenje za obavljanje djelatnosti građenja/izvođenja radova niskogradnje.
Predstavnik konzorcija, Promet Tabić doo Kladanj, pristupio je potpisu ugovora ali nije priložio kopiju Dozvole/Rješenja/Ovlaštenja  izdata od strane  nadležne institucije u Federaciji BiH, RS-oj, Bosni i Hercegovini ili bilo kojoj drugoj zemlji iz koje dobavljač dolazi da dobavljač posjeduje ovlaštenje za obavljanje djelatnosti građenja/izvođenja radova niskogradnje, iako je ta obaveza jasno i nedvosmisleno propisana tenderskom dokumentacijom.
Predstavnik konzorcija Promet Tabić doo, nije dostavio traženu kopiju Dozvole/Rješenja/Ovlaštenja iako je vodeći član konzorcija, nego je dostavio izjavu člana grupe konzorcija Texo Molior doo Cavtat da se u Republici Hrvatskoj, odakle dolazi član konzorcija, ne izdaje Dozvola/Rješenje/Ovlaštenje za izvođenje radova niskogradnje od nadležnih institucija. Dostavljena izjava nije ni ovjerena kod nadležnog organa.
[bookmark: _GoBack]Ugovorni organ ne može prihvatiti ovakav vid izjave, naročito od člana konzorcija. Pravna osoba da bi se bavila izvođenjem radova, u ovom slučaju, niskogradnje treba imati Ovlaštenje/Dozvolu/Rješenje ili bilo koji akt izdat od nadležne institucije, jer je Uredbom o uređenju gradilišta, obaveznoj dokumentaciji na gradilištu i sudionicima u građenju („Službene novine Federacije Bosne i Hercegovine“ br: 25a/22, 42/22, 93/22, 33/24 i 59/25) član 5. , stav 1, tačka j) određeno ko može biti izvođač radova, pa tako stoji da: „Izvođač je pravno lice koje je registrovano za obavljanje djelatnosti građenja i koja posjeduje odgovarajuće ovlaštenje za izvođenje radova izdato od strane Ministarstva, a koje izvodi radove u građevinarstvu za koje posjeduje ovlaštenje i/ili vrši stručni nadzor“. Na ovu činjenicu je ugovorni organ ukazao u tenderskoj dokumentaciji.
Kako izabrani ponuđač nije ispunio uslove propisane tenderskom dokumentacijom, nije mu omogućeno potpisivanje ugovora, nego se ugovor dodjeljuje drugorangiranom ponuđaču Holex doo Živinice, za ponuđenu cijenu od 323.229,11 KM bez PDV-a.

U postupku donošenja ove odluke, posebno su cijenjene činjenice da je Komisija, pravilno i potpuno, izvršila ocjenu kvalificiranosti ponuđača te ocjenu prispjelih ponuda, u skladu sa kriterijima iz tenderske dokumentacije. U postupku ocjene provedenog postupka, rukovodilac ugovornog organa nije našao razloge, nepravilnosti niti propuste u radu koji bi eventualno bili osnov za neprihvaćanje preporuke Komisije za javne nabavke. Naime, u postupku je ocijenjeno da je Komisija u svemu pravilno postupila te da je izbor najpovoljnijeg ponuđača izvršen u skladu sa Zakonom o javnim nabavkama Bosne i Hercegovine, podzakonskim aktima, internim aktima i tenderskim dokumentom. 




POUKA O PRAVNOM LIJEKU 
Protiv ove odluke može se izjaviti žalba Uredu za razmatranje žalbi BiH, putem Ugovornog organa, najkasnije u roku od 10 (deset) dana od dana prijema ove odluke.

                                                                                                              DIREKTOR
                                                                                                    _________________________
                                                                                                 Zijad Omerčić, dipl. pravnik
Dostaviti:
- Ponuđačima koji su učestvovali u javnoj nabavci
- evidencija
- arhiva 

